
    61 Queen Street             981 Balmoral Street 
       PO Box 1300   Suite 200
   Sioux Lookout, ON      Thunder Bay, ON  
           P8T 1B8                                        P7B 0A6

ᓂᒥᓊᐣᑕᐣ ᐅᐦᐅᐍ ᒋᒥᓂᑯᔦᐠ SLFNHA ᑲᐱᐳᐣᐠ ᒪᐣᓯᓇᐦᐃᑲᐣ ᐅᑎᐸᒋᒧ, ᑲᑎᐸᒋᒧᐨ᙮

ᐅᐦᐅᐍ ᑲᓂᒪᒐᔭᐣᐠ ᐊᐘᔑᒣ ᐊᐱᑕᐏᐱᐳᐣ (ᒪᑯᔐᑭᔑᑲ ᐱᓯᒼ 21), ᑲᓂᓯᑕᐏᓇᒥᐣ 
ᐁᐃᓯᓭᐠ ᐁᐅᐡᑭᓭᑭᐣ ᑫᑯᓇᐣ, ᐁᐃᓯᓭᐠ ᒥᓇ ᒋᒥᓄᐘᑕᒣᐣᐠ, ᐁᒥᓄᓭᐠ ᒣᑿᐨ ᑲ 
ᐊᐦᑯᐊᐦᑭᐘᐠ ᒋᑲᓇᐘᐸᐣᑕᒣᐣᑭᐣ ᐅᑕᓇᐣᐠ ᑭᑎᓯᓭᐏᓂᓇᐣ ᒥᓇ ᓂᑲᐣ ᒋᓇᐱᔭᐣᐠ 
ᐊᐦᐊᐍ “ᐅᐡᑭ ᑭᓯᐢ” ᐅᐣᒋ ᓂᑲᓂᐣᐠ᙮ ᑲᐱᐳᐣᐠ ᐃᓇᑭᐣᑌ ᐍᐡᑲᐨ ᐊᒐᑯᐏᐣ, ᐁᑿ 
ᒋᓇᑲᒋᑐᔭᐣᑭᐣ ᑭᑐᑕᓇᒥᓇᐣ ᐅᐣᒋ ᒋᑎᐸᒋᒧᔭᐣᐠ ᒥᓇ ᒋᑭᒋᓀᓂᒪᔭᐣᐠ ᐅᑕᓇᐣᐠ 
ᑲᑭᐱᒪᒋᐦᐃᑯᔭᐣᐠ ᐁᑭᒋᓀᐣᑕᑯᐠ ᒋᑭᒋᓀᐣᑕᒪᐣᐠ ᑲᑭ ᐅᐣᒋᔭᐣᐠ, ᐃᐦᐃᐍ ᒪᐘᐨ 
ᐁᐅᓇᒋᑫᔭᐣᐠ ᐅᐣᒋ ᒋᐊᓂᑕᑲᔭᐠ ᐱᓯᒪᐣ ᓂᑲᐣ᙮ ᒥᔑᐣ ᐱᓯᒪᐣ ᒋᑕᑲᔭᐠ ᐊᔭᐘᐣ ᐊᐸᐣ 
ᒋᐊᓂ ᐸᑿᐦᐊᐣᐠ ᐊᓂᓯᑿᐠ, ᔕᑯᐨ ᑭᓂᓯᑕᐍᐣᑕᒥᐣ ᒋᐱᑭᐍᐡᑲᑫᒪᑲᐠ ᐊᓂᑭᔢᔭᐠ ᒋ 
ᐃᓯᓭᐠ, ᐁᑯᑕᐡ ᒋᒥᓄᐘᑕᒪᐣᐠ᙮

ᐅᐦᐅᐍ ᒪᒋᑕᒪᓱᐏᐣ ᔓᓂᔭᐏ ᐱᒥᐏᒋᑫᐏᐣ ᓂᑲᓇᐘᐸᐣᑕᒥᐣ ᐁᐊᓄᑭᒋᑲᑌᐠ 
ᒋᔕᐳᓭᐨ ᔓᓂᔭ ᒋᐏᒋᐦᐃᑯᔭᐣᐠ ᒋᑭᑐᒋᑲᑌᑭᐣ ᑎᐸᐦᐃᑲᓂᐣᐠ ᒥᓇ ᑐᑕᒧᐏᓂᐣᐠ 
ᑕᔑᑫᐏᓂᐣᐠ ᑲᓇᐍᐣᒋᑫᐏᐣ ᒥᓇ ᒋᑕᐸᓯᓂᑲᑌᐠ ᐅᔑᐱᐦᐃᑫᐏ ᐱᒥᐏᒋᑫᐏᓂᐣᐠ᙮ ᐁᓂ 
ᐅᑎᑕᒪᐣᐠ ᐁᐱᐳᐣᐠ ᐃᓇᑭᐣᒋᑲᑌ ᒪᒋ ᔕᐣᑵᔑᐏ ᔓᓂᔭᐏ ᐊᐦᑭᐏ ᐱᒥᐏᒋᑫᐏᐣ, 
ᐊᓂ ᑿᔭᐣᒋᓇᓂᐘᐣ ᐸᐸᒥᓯᐏᓂᓇᐣ ᒥᓇ ᔓᓂᔭᐏ ᓴᑲᑭᐣᒋᑫᐏᐣ ᐅᐣᒋ 2022-
2023 ᔓᓂᔭ ᑲᑭᓇᓴᑲᓀᐨ ᒣᑎᓂᑫᐏᐣ, ᐃᓂᐍᓂᐘᐣ ᑲᔦ ᓂᑕᒼ ᐅᓇᒋᑫᐏᓇᐣ ᒥᓇ 
ᑿᔭᐣᒋᐏᓇᐣ ᐅᐣᒋ ᐅᐡᑭ ᔓᓂᔭ ᑫᐃᓇᓴᑲᓀᐨ ᒣᑎᓂᑫᐏᐣ 2023-2024᙮

SLFNHA ᒥᓄᔭᐏᐣ ᑲᐃᔑᒪᒪᐤ ᐊᑌᑭᐣ ᑭᒪᒋᒋᑲᑌ ᑲᓂᑕᑿᑭᐠ ᒥᓇ ᐁᑭᐅᐣᑎᓂᑲᑌᑭᐣ 
ᑫᐃᔑᐊᑌᑭᐣ ᒥᓄᔭᐏ ᑲᓇᐍᐣᒋᑫᐏᐣ ᐃᐦᐃᒪ ᓂᐏᐣ ᑕᔑᑫᐏᓇᐣ᙮ ᐃᓂᐍᓂᐘᐣ 
ᒥᓄᔭᐏ ᑲᓇᐍᐣᒋᑫᐏᑲᒥᑯᐣ ᐅᐣᒋᓯᓭ ᐊᐘᐦᐃᒣ ᒋᐊᔭᑭᐣ ᒪᐡᑭᑭᐏ ᓇᑲᒋᒋᑫᐏᓇᐣ 
ᐏᒋᐦᐃᐍᐏᓇᐣ ᒋᐅᐣᒋ ᐸᑭᑎᓂᑲᑌᑭᐣ ᐃᐦᐃᒪ ᑕᔑᑫᐏᓂᐣᐠ, ᒥᓇ ᑲᔦ ᒋᑕᑯᓯᒋᑲᑌᐠ 
ᓂᔑᐣ ᑫᐃᔑᓂᐸᓂᐘᐨ ᑲᐱᔕᐘᐨ ᒪᐡᑭᑭᐏᓂᓂᐘᐠ/ᐅᑭᑭᓄᒪᑫᐠ᙮ ᐅᐦᐅᐍᑎ ᓂᑲᐣ 
ᓂᐅ ᐊᐦᑭᐏᐣ ᑲ ᐊᓄᑭᑕᒥᐣ ᒋᐅᐣᑎᓇᑲᓀᐨ ᔓᓂᔭ ᑲᐸᑭᑎᓇᑲᓀᐨ ᒋᐅᔑᒋᑲᑌᑭᐣ 
ᑯᑕᑭᔭᐣ ᒥᓄᔭᐏᐣ ᐏᒋᐦᐃᐍᐏᑲᒥᑯᐣ ᒥᓇ ᒋᐸᑭᑎᓂᑲᑌᑭᐣ ᐊᐘᔑᒣ 
ᒥᓄᔭᐏᐣ ᐏᒋᐦᐃᐍᐏᓇᐣ ᐃᐦᐃᒪ ᑕᔑᑫᐏᓂᐣᐠ᙮ ᐱᒥᑐᑕᒥᐣ ᐁᑲᓇᐘᐸᐣᑕᒪᐣᐠ 
ᒋᑭᒥᑭᐍᓇᓂᐘᐣᐠ ᐊᓄᑭᐏᓇᐣ ᐅᓇᒋᑫᐏᐣ, ᐁᐅᐣᒋ ᐅᔑᒋᑲᑌᐠ ᐃᐦᐃᒪ ᐱᒥᐏᒋᑫᐏ 
ᒥᓄᓭᐏᐣ, ᒋᓂᑲᓇᒋᑲᑌᑭᐣ ᐏᒋᐏᑎᐏᓇᐣ ᐅᐣᒋ ᐊᐃᔑᓂᓂ ᔓᓂᔭᐏ ᒪᒋᑕᐏᓇᐣ, 
ᒥᓇ ᒋᐅᑕᐱᓂᑲᑌᐠ ᒪᒋᑕᒪᓱᐏᐣ ᑿᔭᐠ ᑲᓇᐘᐸᐣᒋᑫᐏᐣ᙮

ᓂᒥᓊᐣᑕᒥᐣ ᐃᐦᐃᐍ ᑲᐃᓯᓭᐠ ᒋᐱᒥ ᐊᓄᑭᑕᐘᔭᐣᐠ 33 ᐊᓂᔑᓂᓂ ᑕᔑᑫᐏᓇᐣ 
ᑲᑕᓇᓄᑭᔭᐣᐠ, ᒥᓇ ᒋᓇᓄᑭᓇᓂᐘᐊᐣᐠ ᒋᐅᓇᒋᑲᑌᐠ ᐅᐡᑭ ᔓᓂᔭᐏᐣ ᑲᐸᑭᑎᓇᑲᓀᐨ 
ᒋᓯᓭᐠ ᑲᑭ ᐃᑭᑐᓇᓂᐘᐣᐠ ᐏᐣᑕᒪᑫᐏᓇᐣ ᒣᑿᐨ ᑲᑕᑿᑭᐠ ᐯᔑᑯ ᐊᐦᑭᐏᐣ 
ᒪᐘᒋᐦᐃᑎᐏᐣ᙮

ᐁᑿ ᒥᓊᐣᑕᒧᐠ ᐅᐦᐅᐍ ᐯᐸᐣ ᑲᑎᐸᒋᒧᓇᓂᐘᐣᐠ ᒥᓇ ᑲᐃᓇᓄᑭᓇᓂᐊᐣᐠ ᐅᐦᐅᒪ 
SLFNHA᙮

ᑭᐸᑯᓭᓂᒥᑯ ᒋᒥᓄᓭᔭᐣ ᑲᐯᐦᐃ ᒣᑿᐨ ᐅᐦᐅᐍ ᑲᐱᐳᐣᐠ᙮

ᑭᐸᑯᓭᓂᒥᑯ ᒋᒥᓄᓭᔭᐣ ᑲᐯᐦᐃ ᒣᑿᐨ ᐅᐦᐅᐍ ᑲᐱᐳᐣᐠ᙮

ᐅᐏᐣᑕᒪᑫᐏᐣ ᐊᐦᐊᐍ
ᐳᕒᐊᔭᐣ ᑲᓬᐁᔕ, CFO

Contact Information: 

Brian Calleja
Office Phone: 807-737-1802 ext. 6524
Email: brian.calleja@slfnha.com

ᒑᕒᐢ ᐏᓬᐃᐊᒼᐢ:
ᑕᔑᑫᐏᓂᐣᐠ ᐘᑌᐏᐣ ᑎᑊᒋᒧᐏᐣ
ᒑᕒᐢ ᐏᓬᐃᐊᒼᐢ ᐃᓇᓄᑭ ᐊᐘᔑᔕᐠ ᒥᑐᓀᐣᒋᑲᐣ ᒥᓄᔭᐏᐣ ᒥᓇ ᒥᓂᑵᐏᓇᐣ 
ᐊᓄᑭᓇᑲᐣ ᑲᑕᓇᓄᑭᐨ ᐃᐦᐃᒪ ᐱᔑᐏ ᓴᐠᐦᐃᑲᓂᐣᐠ ᑕᔑᑫᐏᓂᐣᐠ᙮ ᐅᑎᔑ ᐊᔓᑕᒪᑐᐣ 
ᐅᑎᐸᐦᐃᑲᐣ ᐁᐏᒋᐘᐨ ᐏᒋᐦᐃᐍᐏᓇᐣ ᒥᓇ ᐁᒥᑭᐍᐨ ᑲᒥᓌᔑᑭᐣ ᐃᔑᒋᑫᐏᓇᐣ ᐅᐣᒋ 
ᐅᐡᑲᑎᓴᐣ ᐃᐦᐃᒪ ᑕᔑᑫᐏᓂᐣᐠ᙮ ᑲᑲᑵᑌᐱᓂᓇᐣᐠ ᐃᐦᐃᐍᓂ ᒋᑭᑫᐣᑕᒥᓂᐨ ᐅᐡᑲᑎᓴᐣ᙮ 
ᒑᕒᐢ ᐅᑕᔭᓇᐣ ᐊᓂᔑᓂᓂᐤ ᑐᑕᒧᐏᓇᐣ ᓇᑲᒋᐏᓇᐣ ᑎᓄᑲᐣ ᓇᐣᑕᐍᐣᒋᑫᐏᐣ, 
ᑭᑯᐣᓯᑫᐏᐣ ᒥᓇ ᐁᑲᐢᑭᓯᑲᑌᐠ ᐊᓂᔑᓂᓂᐤ ᐏᔭᓯᑫᐏᐣ ᒥᓇ ᐁᑕᔑᐱᒪᑎᓯᓇᓂᐘᐣᐠ 
ᐊᐦᑭᑲᐣᐠ᙮ ᐅᓄᐍᓂᐘᐣ ᑲᑭᓇ ᓇᑲᒋᐏᓇᐣ ᐊᐸᒋᒋᑫ ᒥᓇ ᐁᓂᒥᑭᐍᐨ ᐅᐡᑲᑎᓴᐣ, ᒋᐊᓂ 
ᓇᐣᑕᐍᐣᑕᒧᐘᐨ ᒋᑲᐡᑭᑐᐘᐨ ᒋᑲᓇᐍᐣᑕᒧᐘᐨ ᐊᓂᔑᓂᓂᐤ ᑐᑕᒧᐏᓇᐣ ᐅᑕᓇᐣᐠ 
ᑲᑭᐱᑐᑕᒧᐘᐨ ᑲᑭᐱᒪᑎᓯᐘᐨ ᒥᓇ ᒋᐏᒋᐦᐃᑯᐘᐨ ᒋᑕᔑᐱᒪᑎᓯᐘᐨ ᐊᐦᑭᑲᐣᐠ

“ᐊᓂᔑᓂᓂᐤ ᑕᔑᑫᐏᓇᐣ ᑲᐏᐣ ᐯᔑᑯᐣ ᐃᓯᓭᓯᓄᐣ ᑲᑲᐯᔑᓇᓂᐘᐣᐠ ᑭᒋᐅᑌᓇᐣᐠ 
ᑲᔦᒪ ᐅᑌᓇᐣᓴᐣ,” ᐃᑭᑐ ᒑᕒᐢ᙮ “ᐊᔭᐘᓄᐣ ᓄᐱᒪᑲᒥᐠ᙮ ᐊᓂᐣᑕ ᑕᔑᑫᐏᓇᐣ ᒧᒋ 
ᐱᒥᓭᓇᓂᐘᐣ ᒣᑿᐨ ᑲᓂᐱᐣᐠ ᐁᐃᓇᒧᑭᐣ ᐁᐠᑕ ᒥᑲᓇᐣ ᐃᐦᐃᒪ ᐅᑌᓇᐣᓴᐣ ᒥᓇ 
ᑭᒋᐅᑌᓇᐣ ᒥᓇ ᐁᑕ ᑲᐱᐳᐣᐨᐠ ᐱᓯᒪᐣ᙮”

ᒑᕒᐢ ᐅᓂᓯᑐᑕᐣ ᐃᓂᐍᓂᐘᐣ ᐃᓇᑎᓯᐏᓇᐣ ᒥᓇ ᐃᓇᑲᓀᓯᐏᓇᐣ ᑲᐃᔑ ᒣᒣᔾᑭᓇᑯᑭᐣ 
ᑭᐍᑎᓄᐣᐠ ᑕᔑᑫᐏᓇᐣ ᒥᓇ ᑭᒋᐅᑌᓇᐣ ᑲᐃᔑᐊᑌᑭᐣ ᐊᓯᓂᐤ ᒥᑲᓇᐣ ᒋᐊᓂᒥᐦᐃᑯᐘᐨ 
ᐅᐡᑲᑎᓴᐠ ᒋᑭᐅᓀᐣᑕᒧᐘᐨ ᑲᒥᓄᓭᑭᐣ, ᒋᐅᐣᒋ ᒥᓄᔭᐘᐨ ᐅᓀᐣᑕᒧᐏᓇᐣ᙮

“ᒥᔑᐣ ᑭᑐᐡᑲᑎᓯᒥᓇᐣ ᑲᐏᐣ ᒋᑭᑫᐣᑕᒧᐘᐨ ᐊᓂᐣ ᑫᑭᑐᑕᒧᐘᐨ ᑕᔑᑲᐯᔑᐘᐨ 
ᐅᑌᓀᓇᐣᐠ,” ᒑᕒᐢ ᐱᒥᑲᑭᑭᑐ “ᐯᔑᑿ, ᐅᐦᐅᒪ ᑕᔑᑫᐏᓂᐣᐠ, ᑭ ᐃᐡᐱᓭᐸᐣ ᐊᑭᐣᑕᓱᐣ 
ᐁᑭᒪᒪᓂᐘᐨ ᐅᐡᑲᑎᓴᐠ᙮ ᐅᑭᒐᑭᓴᓇᐘ ᐊᑕᓱᓂᑲᒥᑯᐣ, ᑲᑲ ᐊᐸᒋᐦᐊᑲᓀᐘᐨ ᐅᑕᐸᓀᐣᓴᐠ 
ᒥᓇ ᐘᑲᐦᐃᑲᓇᐣ, ᐁᓂᔑᐘᓇᒋᑐᐘᐨ ᑲᑎᐯᐣᒋᑲᑌᑭᐣ ᑫᑯᓇᐣ, ᑭᑭᓄᒪᑎᐏᑲᒥᑯᐣ 
ᒥᓇ ᐅᑕᐸᓀᐣᓯᑲᒥᑯᐣ᙮ ᒪᐡᑭᑭᑫᐏᓇᐣ ᑲᑭᐘᐡᑵᐱᐡᑲᑫᒪᑲᑭᐣ ᒪᐏᐣ ᑲᑭᔑᒋᑫᒪᑲᐠ 
ᑲᑭᑐᑕᒧᐘᐨ ᒥᓇ ᐊᐘᔑᔕᐠ ᐁᑭᓇᑲᓇᑲᓀᐘᐨ ᐃᐦᐃᒪ ᑎᐯᒋᑫᐏᓇᐣ᙮ ᒥᔑᐣ ᐊᐘᔑᔕᐠ 
ᑭᓂᓯᑕᐏᓇᑯᓯᐘᐠ ᐁᑲ ᑿᔭᐠ ᐁᐏᓯᓂᐘᐨ ᒥᓇ ᐁᐸᒥᐦᐃᑎᓱᐘᐨ᙮”

“ᐁᑯᑕᐡ, ᑭᒪᒋᑐᐣ ᒋᑕᑯᓇᑿ ᑭᒋᔭᐦᐊᐠ, ᑎᐯᐣᒋᑫᐏᓇᐣ, ᒥᓇ ᔑᒪᑲᓂᔕᐠ ᒋᐏᒋᑐᐘᐨ 
ᐊᑯᒋᐣᐠ ᐊᑎᑯᓇᓂᐘᐣᐠ, ᐊᑯᒋᐣᐠ ᐊᓂᔑᓂᓂᐤ ᑭᑭᓄᒪᑫᐏᓇᐣ, ᐸᑭᑎᓂᑫᐏᓇᐣ ᐅᐣᒋ 
ᑭᑯᐣᐢᐠ ᒥᓇ ᒧᓱᐠ᙮ ᒋᐏᒋᐘᑲᓀᐘᐨ ᑭᒋᔭᐦᐊᐠ ᒥᓇ ᐊᓂᔑᓂᓂᐘᐠ ᑫᑯᓇᐣ ᑲᑐᒋᑲᑌᑭᐣ, 
ᑎᓄᑲᐣ ᒪᑯᔐᐏᓇᐣ ᒥᓇ ᑲᑭᔑᑐᐘᐨ ᐅᑭᑭᓄᒪᑯᐏᓂᐘ, ᒋᑭᑫᐣᑕᒧᐘᐨ ᑲᐃᔑᒣᔾᑭᓭᑭᐣ 
ᐊᐘᔑᐡ ᐅᐱᒪᑎᓯᐏᓂᐣᐠ ᒥᓇ ᐅᑭᑫᐣᒋᑫᐏᐣ᙮”

ᐏᓬᐃᐊᒼᐢ ᐅᑭᐱᒥᑐᑕᐣ ᒋᐱᓇᐨ ᐅᐡᑲᑎᓴᐣ ᐯᔓᐣᐨ ᐃᐦᐃᒪ ᐊᐦᑭᑲᐣᐠ ᒥᓇ ᑲᑐᑕᒧᐘᐨ 
ᑫᑯᓇᐣ ᑭᒋᔭᐦᐊᐠ, ᐅᑭᐊᓂᐘᐸᐣᔭᐣ ᐁᓂᒥᓄᓭᓂᐠ᙮

ᒋᐏᒋᐘᑲᓀᐘᐨ ᑭᒋᔭᐦᐊᐠ 
ᒥᓇ ᐊᓂᔑᓂᓂᐘᐠ ᑫᑯᓇᐣ 

ᑲᑐᒋᑲᑌᑭᐣ, ᑎᓄᑲᐣ 
ᒪᑯᔐᐏᓇᐣ ᒥᓇ ᑲᑭᔑᑐᐘᐨ 

ᐅᑭᑭᓄᒪᑯᐏᓂᐘ, ᒋᑭᑫᐣᑕᒧᐘᐨ 
ᑲᐃᔑᒣᔾᑭᓭᑭᐣ ᐊᐘᔑᐡ 
ᐅᐱᒪᑎᓯᐏᓂᐣᐠ ᒥᓇ 

ᐅᑭᑫᐣᒋᑫᐏᐣ

“ᐯᔑᑿ ᐃᑭᐍᓂᐘᐠ ᐊᐘᔑᔕᐠ ᑭᐸᑭᑎᓂᑫᐘᐠ ᑭᑯᐣᓴᐣ ᐁᑭᒥᓇᐘᐨ ᑲᓂᑲᓂᑕᒪᑫᓂᐨ 
ᑲᐃᔑ ᒪᐘᒋᐦᐃᑎᓂᐨ ᒥᓇ ᐁᑭ ᑭᒋᓀᓂᒪᑲᓀᐘᐨ ᑲᑭ ᐸᑭᑎᓇᒧᐘᐨ ᒥᒋᒥᓂ᙮ 
ᒥᓇᐘ, ᒧᐣᐢ ᑭᓂᓴᑲᓀᐸᐣ ᐯᔑᐠ ᑭᒋᔭᐦᐊ ᑲᐏᒋᐍᐨ ᐁᑭᓂᓴᐨ ᒥᓇ ᐃᐦᐃᐍ ᐏᔭᐢ 
ᐁᑭᐸᑭᑎᓂᑲᑌᐠ ᒋᒥᓇᑲᓀᐘᐨ ᑲᑭᓇ ᑭᒋᔭᐦᐊᐠ᙮ ᐁᑭᑐᑕᐘᑲᓀᐘᐨ ᑭᒋᔭᐦᐊᐠ ᐁᑭ 
ᔕᐍᓂᒪᐘᐨ ᐊᐘᔑᔕᐣ ᑲᑭᑐᑕᒧᐘᐨ ᐁᒥᓌᔑᓂᐠ ᐅᑕᓄᑭᐏᓂᐘ᙮”

ᐅᑕᓄᑭᐏᐣ ᐃᐦᐃᒪ ᐃᔑᐊᑌᓂ ᑕᔑᑫᐏᓂᐣᐠ ᒥᓇ ᐁᒪᐘᒋᐦᐊᐨ ᐊᓂᔑᓂᓂᐘᐣ, ᔕᑯᐨ 
ᒑᕒᐢ ᐅᑕᔓᑕᒪᐘᐣ ᐃᓂᐍᓂᐘᐣ ᐅᐡᑲᑎᓴᐣ ᑲᐃᔑᐯᐯᔑᑯᓂᐨ ᑲᔦ᙮

“ᑲᐃᔑᒥᓊᐣᑕᒪᐣ ᒪᐘᐨ ᐃᐦᐃᐍ ᑲᐃᔑ ᐯᐯᔑᑲ ᐊᔭᒥᐦᐊᑿ ᒣᑿᐨ ᐁᐳᓯᔭᐣᐠ ᒋᒪᓂᐣᐠ 
ᒣᑿᐨ ᐁᑿᐡᑵᐱᓀᔭᐣᐠ, ᐁ ᐘᐳᓴᑯᑐᔭᐣᐠ, ᑲᔦᒪ ᐁᓇᐣᑕᐍ ᐱᓀᐏᔭᐣᐠ ᐁᐊᐸᒋᑐᔭᐣᐠ 
ᐸᓴᑌᐱᒋᑲᓇᐣ,” ᐃᔑᒥᑵᐣᑕᒼ ᐏᓬᐃᐊᒼᐢ᙮

“ᐊᐘᔑᔕᐠ ᑲᔦ ᐅᒥᓊᐣᑕᓇᐘ ᐁᒪᒐᐘᐨ ᑕᔑᑫᐏᓂᐣᐠ ᐁᐃᔑᔕᐘᐨ ᑎᓄᑲᐣ ᑎᕒᐊᔾᑕᐣ 
ᒪᐠᑖᓄᓬᐟᐢ ᒥᒋᒥᐏᑲᒥᐠ ᒣᑿᐨ ᑲᐱᐳᐣᐠ ᐱᐳᓄᒥᑲᓇ ᑲᔦᒼ ᐁᐃᔢᐨ ᐏᓂᐯᐠ᙮ ᐊᐘᔑᒣ 
ᑭᑫᐣᒋᑫᐏᓇᐣ ᒥᓇ ᐁᐏᐣᑕᒪᑫᓇᓂᐘᐣᑭᐣ ᐱᒪᑎᓯᐏᐣ ᑲᐃᓯᓭᐠ, ᐃᑭᐍᓂᐘᐠ 
ᐅᐡᑲᑎᓴᐠ ᐊᓂᓯᓭᐘᐠ ᒋ ᐊᔭᒥᐦᐊᑲᓀᐘᐨ ᒥᓇ ᐁᓇᐣᑕᐍᐣᑕᒧᐘᐨ ᐁᐏᑭᑫᐣᒋᑫᐘᐨ᙮ 
ᒥᓊᐣᑕᑯᐣ ᐁᐘᐸᒪᑲᓀᐘᐨ ᐅᐡᑭᓂᑭᐘᐠ ᐁᓂᐅᑕᐱᓇᒧᐘᐨ ᐅᑭᑭᓄᒪᑯᐏᓂᐘ ᒥᓇ 
ᐁᓂ ᑭᐡᑭᓇᒧᐘᐨ ᐅᑕᓇᐣᐠ ᑲᑲᐃᓯᓭᑭᐣ ᒋᑭᑐᒋᑲᑌᑭᐣ᙮ ᒋᐅᑕᐱᓇᑲᓀᐘᐨ ᐃᐦᐃᐍ 
ᑲᐃᔑᔭᐘᐨ ᑲᔦ ᐅᑎᔑᓇᐣᑕᐍᐣᑕᓇᐘ ᑲᐃᔑᓇᐣᑕᐍᐣᑕᒧᐘᐨ ᑲᔦ᙮”

ᑕᔑᑫᐏᐣ ᑭᓯᐢ ᐘᑌᐏᐣ ᐱᒥᑎᐸᒋᒧᓇᓂᐘᐣ ᑲᐅᔑᒋᑲᑌᐠ ᐅᑎᐸᒋᒧ ᐁᐏᐣᒋᑲᑌᑭᐣ ᒥᓇ 
ᐁᒥᓄᐘᒋᑲᑌᑭᐣ ᐊᓄᑭᐏᓇᐣ ᑲᑐᑕᒧᐘᐨ SLFNHA ᐊᓄᑭᓇᑲᓇᐠ ᒥᓇ ᑲᐏᒋᐏᑯᔭᐣᐠ 
ᐃᐦᐃᒪ ᑕᔑᑫᐏᓇᐣ ᒥᓯᐍ ᑭᐍᑎᓄᐣᐠ᙮ ᑭᐡᐱᐣ ᐏᐏᐣᑕᒪᐣ ᐊᐏᔭ ᒋᑭᐏᓇᑲᓀᐨ 
ᐃᐦᐃᒪ ᑕᔑᑫᐏᐣ ᑭᓯᐢ ᐘᑌᐏᐣ, ᑲᑭᑲᓄᓇᐠ ᐅᑎᐸᒋᒧᐏᓂᐘ ᐊᓄᑭᓇᑲᓇᐠ,  
communications@slfnha.com ᑲᔦᒪ 807-697-3206.

ᐱᔕᐣ ᐑᓯᓂᐣ (ᐱᔕᐣ ᐱᐑᓯᓂᐣ!)



ᑲᑭᒪᓯᓇᐦᐊᐣᐠ: ᕒᐃᐢ ᐸᐣ ᐳᕒᐁᑕ

ᒥᓂᑯᐠ ᑭᔐᐏᐱᓯᒼ 2022, SLFNHA ᓄᑎᐣ ᒥᑐᓀᐣᒋᑲᐣ ᒥᓄᔭᐏᐣ ᐏᒋᐦᐃᐍᐏᐣ ᐅᑭᒪᒋ ᐏᒋᐘᐣ ᒋᐏᑕᓄᑭᒥᑎᐘᐨ ᒪᒋᑕᐏᐣ ᐃᓂᐍᓂᐘᐣ 
ᑭᐍᑎᓄᐣᐠ ᓀᐣᑲᐱᐦᐅᓄᐣᐠ ᒥᓄᔭᐏᐣ ᐱᒥᐏᒋᑫᐏᐣ (NWHU), ᐘᓂᓇᐘᐣᑲᐣᐠ ᐅᐣᑌᕒᐃᔪ ᔑᒪᑲᓂᔕᐠ (OPP), ᒥᓇ ᑲᓇᑕ ᒥᑐᓀᐣᒋᑲᐣ ᒥᓄᔭᐏᐣ 
ᒪᒪᐤ ᐏᒋᐦᐃᐍᐏᐣ, ᑫᓅᕒᐊ ᐅᔑᐱᐦᐃᑫᐏᑲᒥᐠ (CMHA)᙮ ᐃᐦᐃᐍ ᒪᒋᑕᐏᐣ ᐃᔑᓂᑲᑌ ᒪᓯᓭᐏᐣ ᐏᒋᐦᐃᐍᐏᐣ ᒥᓇ ᒋᑕᐸᓯᓂᑲᑌᐠ ᒪᓀᓂᒥᑎᓱᐏᐣ 
ᐸᐸᒥᔭᐏ ᑌᐱᓂᑫᐏᐣ ᐊᓄᑭᓇᑲᓇᐠ ᐅᐣᒋ ᐘᓂᓇᐘᐣᑲᐣᐠ᙮

ᐃᑭᐍᓂᐘᐠ ᒪᓯᓭᐏᐣ ᐏᒋᐦᐃᐍᐏᐣ ᒥᓇ ᒋᑕᐸᓯᓂᑲᑌᐠ ᒪᓀᓂᒥᑎᓱᐏᐣ ᐸᐸᒥᔭᐏ ᑌᐱᓂᑫᐏᐣ ᐊᓄᑭᓇᑲᓇᐠ ᐅᐏᒋᐦᐊᐘᐣ ᐊᐏᔭᐣ ᑲ ᐊᓂᒥᓭᐘᐨ ᑫᑯᓇᐣ 
ᑲᓇᐣᑕᐍᐣᑕᒧᐘᐨ ᒥᓇ ᑲ ᐊᓂᒥᓭᐘᐨ ᒋᑭᑌᐱᓇᒪᓱᐘᐨ ᑲᔦᒪ ᑫᐃᔕᐘᐨ ᒋᑌᐱᓇᒧᐘᐨ ᐊᐦᑯᓯᐏᐣ ᐏᒋᐦᐃᐍᐏᐣ ᑲᐃᓇᑌᐠ ᐊᐦᑯᓯᐏᐣ ᐱᒥᐏᒋᑫᐏᓇᐣ᙮ 
ᐅᓄᐍᓂᐘᐣ ᐏᒋᐦᐃᐍᐏᓇᐣ ᑎᓄᑲᐣ ᒥᓄᔭᐏᐣ ᓇᐣᑕᐍᐦᐃᐍᐏᐣ, ᒥᑐᓀᐣᒋᑲᐣ ᒥᓄᔭᐏᐣ ᓇᐣᑕᐍᐦᐃᐍᐏᐣ ᒥᓇ ᐱᒪᑎᓯᐏᐣ ᐏᒋᐦᐃᐍᐏᓇᐣ᙮ 
ᐃᐦᐃᐍ ᐸᐸᒥᔭᐏ ᑌᐱᓂᑫᐏᐣ ᐱᒥᐏᒋᑫᐏᐣ ᐅᐏᒋᐦᐊᐘᐣ ᐃᓂᐍᓂᐘᐣ ᐊᐏᔭᐣ ᑲ ᐊᓂᒥᓭᓂᐨ, ᒥᓇ ᐃᑭᐍᓂᐘᐣᐠ ᑲᑭᐘᐡᑵᐊᐱᓀᐘᐨ ᒥᓇ 
ᒥᑐᓀᐣᒋᑲᓇᐱᓀᐏᓇᐣ᙮ ᑎᓄᑲᐣ, ᑲ ᐸᐸᒥᔭᐏ ᑌᐱᓂᑫᐘᐨ ᐱᒥᐏᒋᑫᐏᐣ ᐅᐏᒋᐦᐊᐘᐣ ᐊᓂᔑᓇᐯᐏᑲᒥᐠ ᒋᑐᑕᒧᐘᐨ ᒋᑭᔑᑌᐳᐘᐨ ᒥᒋᒪᐣ ᒋᐊᔕᒪᑲᓀᐘᐨ 
ᑲᒪᓯᓭᐘᐨ ᐊᐏᔭᐠ ᐁᑲ ᐁᑭᑐᑕᒧᐘᐨ ᐃᑭᐍᓂᐘᐣᐠ ᐘᓂᓇᐘᐣᑲᐣᐠ ᐊᓂᒥᓭᐏ ᑲᐯᔑᐏᑲᒥᐠ᙮ ᐃᑭᐍᓂᐘᐣᐠ ᑲ ᐸᐸᒥᐏ ᑌᐱᓂᑫᐘᐨ ᐱᒥᐏᒋᑫᐏᐣ ᑲᔦ 
ᐅᐏᑕᓄᑭᒪᐘᒍᑕᑯᓯᐏ ᐱᒥᑎᐸᐦᐃᑫᐏᐣ ᐱᒥᐏᒋᑫᐏᐣ (NIHB) ᒥᓇ ᑕᔑᑫᐏᓂᐣᐠ ᐅᑭᒪᐏᓇᐠ ᒋᐏᒋᐦᐊᐘᐨ ᐊᐏᔭᐣ ᒋᑭᑭᐍᓂᐨ ᐁᑲ ᐁᑭᑐᑕᒧᐘᐨ 
ᒋᐅᓇᑕᒪᓱᐘᐨ ᐅᐱᒥᔭᐏᓂᐘ ᑲᔦᒪ ᐁᑭᐅᐣᒋ ᐃᑲᑌᓇᑲᓀᐘᐨ ᒋᑭᐏᒋᐦᐊᑲᓀᐘᐨ ᐊᐦᑯᓯᐏ ᐱᒥᔭᐏᓂᐣᐠ ᐁᑲ ᐁᒥᓄᔭᐘᐨ ᒥᑐᓀᐣᒋᑲᐣ ᒥᓄᔭᐏᐣ ᑲᔦᒪ 
ᒥᓂᑵᐘᐱᓀᐏᓇᐣ᙮ ᐅᐦᐅᐍ ᐏᒋᐏᑎᐏᐣ ᒥᓇ ᐏᒋᐦᐃᐍᐘᐠ ᒋᑭᑐᑕᒧᐘᐨ ᑲ ᒪᓯᓭᐘᐨ ᐊᐏᔭᐠ ᐅᐣᒋ ᐘᑲᐦᐃᑲᓇᐣ ᑫᐃᔑᑲᐯᔑᐘᐨ᙮

ᑲᑲᑵᑌᐱᓇᒧᐘᐨ ᑲ ᐸᐸᒥᔭᐏ ᑌᐱᓂᑫᐘᐨ ᐱᒥᐏᒋᑫᐏᐣ ᐅᓄᐍᓂᐘᐣ: ᒋᐏᒋᐦᐃᑎᐘᐨ ᐃᑭᐍᓂᐘᐠ ᐃᐦᐃᒪ ᐅᑌᓇᐣᐠ ᒥᓇ ᑌᑎᐸᐦᐃ ᐏᒋᐦᐃᐍᐏᓇᐣ 
ᑲᑐᑕᒧᐘᐨ ᑲᔭᐠ ᒋᑌᐱᓂᑲᑌᑭᐣ ᐏᒋᐦᐃᐍᐏᓇᐣ ᐊᐤᔑᒣ ᒋᑭᒥᓄᓭᐠ ᒋᑌᐱᓂᑲᑌᐠ ᒪᐡᑭᑭᐏ ᓇᐣᑕᐍᐦᐃᐍᐏᓇᐣᒋᑕᐸᓯᓂᑲᑌᐠ ᒪᓀᓂᒥᑎᓱᐏᐣ ᒥᓇ 
ᒪᐣᓯᓭᐏᐣ ᐏᒋᐦᐃᐍᐏᐣ ᐅᐣᒋ ᐃᑭᐍᓂᐘᐠ ᑲᓄᒋᑲᑯᐘᐨ ᒥᓂᑵᐘᐱᓀᐏᓇᐣ ᒥᓇ ᒥᑐᓀᐣᒋᑲᓇᐱᓀᐏᓇᐣ ᐃᐦᐃᒪ ᐘᓂᓇᐊᐣᑲᓇᐠ ᐨᑕᐸᓯᓂᑲᑌᐠ ᑕᓯᐣ 
ᑲᐃᔑᐍᐸᑭᐣ ᑲᐃᓯᓭᑭᐣ ᐊᓂᒥᓭᐏᓇᐣ ᑲᑕᔑᐘᐸᐣᒋᑲᑌᑭᐣ ᒥᓇ ᒪᒪᓂᐏᓇᐣ ᑎᐸᑯᓂᑫᐏᐣ. ᑌᐱᓂᑫᐏᐣ ᐃᓯᓭ ᐃᑭᐍᓂᐘᐠ ᐊᓄᑭᓇᑲᓇᐠ ᒋᐘᐸᒪᐘᐨ 
ᐊᐏᔭᐣ ᑲᑕᔑᑕᔑᑫᓂᐨ ᒥᓇ ᒋᐏᒋᐦᐊᐘᐨ ᒋᑭᑌᐱᓇᒪᓱᐘᐨ ᐃᓂᐍᓂᐘᐣ ᐏᒋᐦᐃᐍᐏᓇᐣ᙮

ᐃᐦᐃᐍ ᐸᐸᒥᐏ ᑌᐱᓂᑫᐏᐣ ᐱᒥᐏᒋᑫᐏᐣ ᐏᒋᐦᐃᐍᐏᓇᐣ ᐅᓄᐍᓂᐘᐣ:

• ᒋᑕᐸᓯᓂᑲᑌᐠ ᒪᓀᓂᒥᑎᓱᐏᐣ ᐏᒋᐦᐃᐍᐏᐣ (ᒋᑕᐦᐃᑫᐏᐣ, ᒋᑕᐸᓯᓂᑲᑌᐠ ᒪᓀᓂᒥᑎᓱᐏᐣ ᐊᐸᒋᒋᑲᓇᐣ, ᔕᐳᓂᑲᓇᐣ ᒋᐅᑕᐱᓂᑲᑌᑭᐣ)
• ᒋᐸᒥᓂᑲᑌᑭᐣ ᐏᒋᐦᐃᐍᐏᓇᐣ (ᒋᐏᑕᓄᑭᒪᑲᓀᐨ ᐊᐏᔭ ᑲᐃᔑᓄᐣᑌᓭᐨ ᐏᒋᐦᐃᐍᐏᓇᐣ ᒥᓇ ᒋᐏᒋᐦᐊᑲᓀᐨ ᑿᔭᐠ ᒋ ᐃᔕᐨ ᐃᐦᐃᒪ 
ᑫᐃᔑᐏᒋᐦᐊᑲᓀᐨ)
• ᒪᒥᓄᒥᐍᐏᐣ (ᐏᒋᐦᐃᐍᐏᐣ ᒥᓇ ᓇᑲᓂᑫᐏᐣ ᐏᒋᐦᐃᐍᐏᓇᐣ ᐅᐣᒋ ᐃᑭᐍᓂᐘᐠ ᐊᐏᔭᐠ ᑲᓇᑭᐡᑲᒧᐘᐨ ᒥᓂᑵᐘᐱᓀᐏᐣ ᒪᓯᓭᐏᓇᐣ)

Nodin Mental Health Services 
Mobile Outreach Program: 

ᐊᐘᔑᒣ ᐏᑭᑫᐣᑕᒪᐣ ᐅᐦᐅᐍ ᐸᐸᒥᐏ ᑌᐱᓂᑫᐏᐣ ᐱᒥᐏᒋᑫᐏᐣ, ᑲᑭᑲᓄᓇ ᐊᐦᐊᐍ ᓱᐏ ᐦᐋᐤᓬᐁᐟ ᐃᐦᐃᒪ zoe.howlett@slfnha.ca ᑲᔦᒪ ᕒᐅᐢ 
ᒪᑫ ᐃᐦᐃᒪ rose.mckay@slfnha.ca 

ᐸᐸᒥᑌᐱᓂᑫᐏᐣ ᐊᓄᑭᓇᑲᓇᐠ ᕒᐅᐢ ᒪᑫ ᒥᓇ ᓱᐑ ᐦᐊᐤᓬᐁᐟ

ᐸᐸᒥᔭᐏ ᑌᐱᓂᑫᐏᐣ ᐱᒥᐏᒋᑫᐏᐣ

ᐱᒧᒋᑫᐃᐧᐣ SLFNHA ᐅᑐᑕᐣ ᒐᑲᑌᐢᒋᑲᐣ ᒧᓀᐦᐃᑫᐃᐧᐣ 
2022, ᐁᑲᐧ ᓂᐃᐧᐊᐧᐸᑕᒥᓇᐣ ᑭᒐᑲᑌᐢᒋᑲᓂᐊᐧᐣ!

ᐱᒧᒋᑫᐃᐧᐣ SLFNHA ᐅᓇᑕᐁᐧᐣᑕᓇᐣ ᑭᒐᑲᑌᔑᓄᐃᐧᐣ 
ᒥᓇ ᑭᑕᔑᑫᐃᐧᐣ ᒥᐡᑯᐨ ᑲᐧᔭᐠ ᒋᐊᓄᑭᑕᒪᐧᐊᐧᔭᐠ 
ᐊᐧᐃᐧᔭᐠ ᑲᐊᓄᑲᐊᐧᔭᐠ ᐅᐅᒪ ᐱᐊᐧᐱᑯᐠ ᒥᓇ ᑫᑯᓇᐣ 
ᑲᔭᑐᐊᐧᑭᐣ. ᒪᒪᐤ ᓂᔭᓇᐣ (5) ᑎᐸᓇᒋᑲᑌᐊᐧᓄᐣ $25 
ᑲᔓᓂᔭᐊᐧᐠ ᐯᐸᐣ ᒋᐸᑭᓇᑫᔭᐣ! ᐁᑲᐧ ᑲᐸᑭᑎᓂᑲᑌᑭᐣ 
ᒐᑲᑌᐢᒋᑲᓇᐣ ᐱᒋᐁᐧᐱᓂᑲᑌ ᑭᐃᐧᓱᐃᐧᐣ ᒋᐸᑭᓇᑫᔭᐣ 
ᐊᐃᐸᑊ ᐱᐊᐧᐱᑯᐢ!

ᐁᑲᐧ ᓂᐊᐧ ᑲᐊᒋᐁᐧᐸᐠ ᓂᑲᑐᑕᒥᐣ ᒧᓀᐦᐃᑫᐃᐧᓇᐣ, 
ᐯᔑᐠ ᑕᓴᐧ ᑲᐊᒋᐁᐧᐸᐠ:

• ᓯᑲᐧᐣ / ᓯᑲᐧᐣ -> ᐅᐡᑭᐸᑲᐃᐧᐱᓯᑦ 21, 2022
• ᑕᑲᐧᑭᐣ / ᑕᑲᐧᑭᐣ -> ᒪᑯᔐᑭᔑᑲᓂᐱᓯᑦ 21, 

2022
• ᐱᐳᐣ / ᐱᐳᐣ -> ᒥᑭᓯᐱᓯᑦ 3, 2023

ᑲᐱᑭᓴᑌᑭᐣ:
• On the Land ᐃᐃᒪ ᐊᐦᑭᑲᐠ
• My Community ᓂᑕᔑᑫᐃᐧᓂᐠ
• Family ᑎᐯᐣᒋᑫᐃᐧᐣ 
• Miichim / Meal Time ᒥᒋᑦ / 

ᑲᐃᐧᓯᓂᓇᓂᐊᐧᐠ
• Get Moving / ᒪᒑᐣ 

ᐊᐊᐧᔑᒣ ᐃᐧᑭᑫᐣᑕᒪᐣ ᐅᐅᐁᐧ ᐱᒧᒋᑫᐃᐧᐣ SLF-
NHA ᒐᑲᑌᐢᒋᑲᐣ ᒧᓀᐦᐃᑫᐃᐧᐣ, ᒪᓯᓇᐦᐊᒪᐤ
ᐱᒧᒋᑫᐃᐧᐣ SLFNHA ᐊᔭᒥᐦᐃᑐᐃᐧᑲᒥᑯᐠ 
ᐱᒧᒋᑫᐃᐧᐣ ᐅᐅᒪ communications@
slfnha.com

SLFNHA ᒐᑲᑌᐢᒋᑲᐣ ᒧᓀᐦᐃᑫᐃᐧᐣ!

Ah-Ki-Kank 
ᐃᐃᒪ ᐊᐦᑭᑲᐠ 
 
Nitashiikewin  
ᓂᑕᔑᑫᐃᐧᓂᐠ 
 
Tipenchikewin 
ᑎᐯᐣᒋᑫᐃᐧᐣ 
 
Miichim 
ᑲᐃᐧᓯᓂᓇᓂᐊᐧᐠ 
 
Majaan
ᒪᒑᐣ

ᑲᐃᓇᑲᓀᔭᑭᐣ

ᑲᑕᑿᑭᐠ ᐅᐸᑭᓇᑫᐠ
ᓂᓇᓇᑯᒪᒥᓇᐠ ᐅᐅᐁᐧ ᓯᑲᐧᐣ ᒧᓀᐦᐃᑫᐃᐧᐣ ᑲᑭᐸᑭᓇᑫᐊᐧᐨ! ᐁᑲᐧ ᒪᐊᐧᐨ ᒥᔑᐣ ᑲᒥᓇᐧᑌᓯᑭᐣ ᒐᑲᑌᐢᒋᑲᓇᐣ ᓂᑭᒥᓂᑯᒥᐣ ᐅᐅᒪ ᓀᑫᑲᒥᐠ ᐁᑲᐧ 
ᒪᐊᐧᐨ ᓂᓇᓇᑯᒧᒥᐣ ᑲᑭᒥᓂᑯᔭᐠ ᒐᑲᑌᐢᒋᑲᓇᐣ.

ᐁᑲᐧ ᐅᑫᐧᓂᐊᐧᐠ ᐅᐸᑭᓇᑫᐠ:

ᐃᐃᒪ ᐊᐦᑭᑲᐠ: 
ᕒᐅᓴᐣ ᑊᓬᐅᑯᐟ, ᑭᒋᓇᒣᑯᓯᐱᐣᐠ 

ᓂᑕᔑᑫᐃᐧᓂᐠ:  
ᔐᕒᐅᓬ ᑖᑊᓱᐣ, ᐘᓂᓇᐘᐣᑲᐣᐠ

ᒪᒑᐣ : 
ᐢᑌᑊ ᑳᕒᓴᐣ, ᐘᓂᓇᐘᐣᑲᐣᐠ 

ᑲᐃᐧᓯᓂᓇᓂᐊᐧᐠ: 
ᑲᒦᓬᐃᔭ ᐊᐣᑐᕒᓴᐣ, ᑲᓴᐸᓇᑲ ᓴᑲᐦᐃᑲᓂᐣᐠ

ᑎᐯᐣᒋᑫᐃᐧᐣ :
ᒐᓃᐍᕒᐃ ᑯᕒᐁᐣ,  

ᑲᑭ ᑭᒋᐸᑭᓇᑫᐨ:
ᑖᓃᐁᓬ ᐱᐅᕒᑎ, ᓴᒋᑯ ᓴᑲᐦᐃᑲᓂᐣᐠ

ᐅᔑᒋᑫᐏᐣ ᐏᒋᐦᐃᐍᐏᓇᐣ ᐅᐣᒋ ᑲᐸᑯᓇᑲᓀᐨ ᒪᑿ ᐃᐦᐃᒪ 
ᐅᐱᔑᑯᑲᐣᐠ ᐃᐡᑯᓂᑲᓂᐣᐠ ᑭᑭᓄᒪᑎᐏᑲᒥᑯᐣᐠ᙮
ᑲᑭᒪᓯᓇᐦᐊᐣᐠ: ᕒᐃᐢ ᐸᐣ ᑊᕒᐁᑕ 

ᑎᐸᒋᒧᐏᐣᑕᒪᑫᐏᐣ ᐊᓄᑭᐏᓂᐣᐠ

ᒣᑿᐨ ᑲᐡᑲᑎᓄᐏᐱᓯᒼ ᑭᑭᒋᓀᐣᑕᐣ ᐁᑭᐏᒋᐘᑿ ᐊᓂᔑᓂᓂᐘᑎᓯᐏᐣ 
ᑭᑭᓄᒪᑫᐠ ᒑᕒᓬᐢ ᒥᑭᐢ ᒥᓇ ᑎᑐᕒ ᓭᓇᐘᑊ ᐁᐅᐣᒋᐘᐨ ᐅᔑᒋᑫᐏᐣ 
ᐏᒋᐦᐃᐍᐏᓇᐣ ᐅᐣᒋ ᑲᐸᑯᓇᑲᓀᐨ ᒪᑿ ᐃᐦᐃᒪ ᐅᐱᔑᑯᑲᐣᐠ ᐃᐡᑯᓂᑲᓂᐣᐠ 
ᑭᑭᓄᒪᑎᐏᑲᒥᑯᐣᐠ᙮

ᐊᐦᐊᐍ ᒪᑿ ᑭ ᐊᓂᒥᐦᐃᐍ ᒥᔑᓄ ᐱᒥᑯᓇᑲ, ᐁᑭᓭᑭᐦᐊᐨ ᐊᓂᒧᔕᐣ 
ᒥᓇ ᐁᑭᓂᐢᑭᐱᒋᑫᐨ ᐘᑲᐦᐃᑲᐣ ᐍᐱᓂᑲᓇᐣ ᒥᓇ ᐁᑭ ᐸᐱᐏᓯᒋᑫᐨ 
ᒥᓯᐍ ᑕᔑᑫᐏᓂᐣᐠ᙮ ᐅᑕᓇᐣᐠ ᐁᑭ ᑲᑵ ᒪᒋᓂᔕᐦᐘᑲᓀᐨ ᑲᐏᐣ ᐅᐣᒋ 
ᑭᓯᓭᓯᓄᐣ᙮ ᑲᐏᐣ ᐅᐣᒋᑭᐱᒪᒋᐦᐊᑲᓀᓯᐣ ᒥᐱᑯ ᐁᑕ ᑲᐃᓯᓭᐠ ᒋᓂᓴᑲᓀᐨ 
ᐁᑲ ᒪᔑ ᑫᑯᐣ ᐃᔑᒪᓯᓭᐠ᙮ ᐁᑯ ᑭ ᐊᓂᓯᓭ ᒋᐅᐣᒋ ᑭᑭᓄᒪᑫᓇᓂᐘᐣᐠ 
ᑲᐃᔑᑭᒋᓀᐣᑕᑯᐠ ᐱᒪᑎᓯᐏᐣ ᐅᐣᒋ ᐸᑿᑕᑲᒥᐠ ᒥᓇ ᒋᐘᐸᐣᑕᐦᐊᑲᓀᐘᐨ 
ᑭᑭᓄᒪᑫᐏᓂᐣᐠ ᐊᐘᔑᔕᐠ ᐊᓂᐣ ᑿᔭᐠ ᐁᐣᑐᒋᑲᑌᐠ ᑲᐸᑯᓇᑲᐣᐨ ᒪᑿ ᒥᓇ 
ᒣᑿᐨ ᒋᑭᒋᓀᓂᒪᑲᓀᐨ ᐊᐦᐊᐍ ᐊᐏᔭᔑᐡ᙮

ᐊᐦᐊᐍ ᒪᑿ ᑭ ᐊᓂᒥᐦᐃᐍ ᒥᔑᓄ ᐱᒥᑯᓇᑲ, ᐁᑭᓭᑭᐦᐊᐨ ᐊᓂᒧᔕᐣ 
ᒥᓇ ᐁᑭᓂᐢᑭᐱᒋᑫᐨ ᐘᑲᐦᐃᑲᐣ ᐍᐱᓂᑲᓇᐣ ᒥᓇ ᐁᑭ ᐸᐱᐏᓯᒋᑫᐨ 
ᒥᓯᐍ ᑕᔑᑫᐏᓂᐣᐠ᙮ ᐅᑕᓇᐣᐠ ᐁᑭ ᑲᑵ ᒪᒋᓂᔕᐦᐘᑲᓀᐨ ᑲᐏᐣ ᐅᐣᒋ 
ᑭᓯᓭᓯᓄᐣ᙮ ᑲᐏᐣ ᐅᐣᒋᑭᐱᒪᒋᐦᐊᑲᓀᓯᐣ ᒥᐱᑯ ᐁᑕ ᑲᐃᓯᓭᐠ ᒋᓂᓴᑲᓀᐨ 
ᐁᑲ ᒪᔑ ᑫᑯᐣ ᐃᔑᒪᓯᓭᐠ᙮ ᐁᑯ ᑭ ᐊᓂᓯᓭ ᒋᐅᐣᒋ ᑭᑭᓄᒪᑫᓇᓂᐘᐣᐠ 
ᑲᐃᔑᑭᒋᓀᐣᑕᑯᐠ ᐱᒪᑎᓯᐏᐣ ᐅᐣᒋ ᐸᑿᑕᑲᒥᐠ ᒥᓇ ᒋᐘᐸᐣᑕᐦᐊᑲᓀᐘᐨ 
ᑭᑭᓄᒪᑫᐏᓂᐣᐠ ᐊᐘᔑᔕᐠ ᐊᓂᐣ ᑿᔭᐠ ᐁᐣᑐᒋᑲᑌᐠ ᑲᐸᑯᓇᑲᐣᐨ ᒪᑿ ᒥᓇ 
ᒣᑿᐨ ᒋᑭᒋᓀᓂᒪᑲᓀᐨ ᐊᐦᐊᐍ ᐊᐏᔭᔑᐡ᙮

ᐊᓂᔑᓂᓂᐤ ᓇᓇᑯᒧᒋᑫᐏᓇᐣ ᑲ ᐊᐸᒋᑐᐘᐨ ᒑᕒᓬᐢ ᒦᑭᐢ ᒥᓇ 
ᑏᑐᕒ ᓭᓇᐘᑊ



ᒪᓂᑐᐏᑭᓯᐢ 6 - ᑲᒥᓯᐍᓯᐨ 
ᑎᐱᑭᑭᓯᐢ - ᒪᓂᑐ ᑎᐱᑭᑭᓯᐢ 
- ᒪᓂᑐᐏᑭᓯᐢ

ᒪᓂᑐᐏᑭᓯᐢ 21 - ᐅᐡᑭ 
ᑎᐱᑭᑭᓯᐢ

ᒪᑿ ᑭᓯᐢ 5 - ᑲᒥᓯᐍᓯᐨ 
ᑎᐱᑭᑭᓯᐢ -ᒪᑿ ᑎᐱᑭᑭᓯᐢ - 
ᒪᑿ ᑭᓯᐢ

ᒪᑿ ᑭᓯᐢ 20 - ᐅᐡᑭ 
ᑎᐱᑭᑭᓯᐢ

ᓰᐢᐹᑐᑭ ᑭᓯᐢ 7 - ᑲᒥᓯᐍᓯᐨ 
ᑎᐱᑭᑭᓯᐢ - ᓯ’ᐢᐹᑐᑭ - ᑭᓯᐢ

ᓰᐢᐹᑐᑭ ᑭᓯᐢ 20 - ᑲᓯᑿᐠ 
ᑲᒥᒋᑕᒪᑲᐠ

ᓰᐢᐸᑐᑭ ᑭᓯᐢ - ᐅᐡᑭ 
ᑎᐱᑭᑭᓯᐢ

ᑲᐃᓇᑭᓯᐨ 
ᒋᑲᓄᑫᐣᑕᒪᓂᐣ  

ᐱᐳᓂ ᐱᓯᒪᐠ  – ᓬᐃᐣ-ᒫᕒᐃ ᒪᓂᑐᐘᐱ, 
ᑭᑫᐏᐣ ᒥᓇ ᒥᓄᔭᐏᐣ ᑲᐱᒥᐏᑐᐨ᙮
ᐁᐅᒼᐱᑭᐦᐊᐘᓱᓇᓂᐘᐣᐠ ᑭᓂᒐᓂᓯᓇᓇᐠ, 
ᑫᓂᑐᒋᑲᑌᑭᐣ ᑕᔑᑫᐏᓂᐣᐠ ᒥᓄᔭᐏᓇᐣ 

ᐁᐅᐣᒋᒪᒋᑕᔭᐣ ᐁᓂᓯᑕᐃᐧᓇᒪᐣ ᐁᐱᑮᐅᑌᔭᐣ ᐅᐦᐅᒪ 
ᑭᐁᐧᑎᓄᐣᐠ ᓀᐣᑲᐱᐦᐅᓄᐣᐠ ᐅᐣᑌᕒᐃᔪ. ᑭᑕᔑᓂᑕᐃᐧᐠ ᒥᓇ 
ᑭᑕᔑᐅᒼᐱᑭ ᐯᔓᐣᐨ ᒑᕒᒐᐣ ᐯ. ᓂᓴᐧᑲᒧᐠ, ᑲᐃᔑᓇᑭᓑᑲᑎᒪᑲᑭᐣ 
ᓂᓯᐣ ᒥᑲᓇᐣ. ᒣᒣᔾᑭᓇᑯᓄᐣ ᑭᑭᓄᒪᑫᐃᐧᓇᐣ ᒥᓇ ᑲᐁᐃᐣᑐᒋᑲᑌᐠ 
ᐊᐣᑎᓀᑫ ᑲᐁᐃᔕᔭᐣᐠ. ᑭᐃᐧᐣᑕᒪᐃᐧᓇᐊᐧ ᒋᓇᓇᐣᑐᓑᑲᒣᐠ 
ᐃᑭᐁᐧᓂᐊᐧᐠ ᑲᑭᑭᓄᒪᐃᐧᑲᐧ ᒥᓇ ᑭᒋᔭᐦᐊᐠ ᐅᐣᒋ ᑎᐱᑭᑮᓯᐢ 
ᑲᐃᓇᑲᓀᓯᐊᐧᐨ ᒥᓇ ᐱᒪᑎᓯᐃᐧᐣ ᑲᐁᐃᐣᑐᒋᑲᑌᐠ ᐃᐦᐃᒪ 
ᑭᑕᔑᑫᐃᐧᓂᐣᐠ.   

ᓂᒥᓊᐣᑕᐣ ᐁᑲᓇᐘᐸᐣᑕᒪᐣ ᑲᐘᑌᑭᐣ ᑭᔑᑯᐣᐠ ᑲᓂᒥᒪᑲᑭᐣ 
ᑭᔑᑯᐣᐠ ᑲᒥᓂᑯᔭᐣᐠ, ᒥᔑᓄᐘᐠ ᑲᑭᑭᓄᒪᑯᔭᐣᐠ ᐃᐡᐱᒥᐣᐠ 
ᒥᓇ ᑕᐸᓯᔦᐦᐃ᙮ ᑲᒥᑲᒪᐣᐠ ᑫᑯᓇᐣ ᐅᐦᐅᒪ ᐊᐦᑭᐣᐠ ᐅᐣᒋᓭ 
ᐃᐦᐃᒪ ᑭᔑᑯᐣᐠ ᑲᓂᒥᒪᑲᑭᐣ ᒥᓇ ᐊᐦᑭᐣᐠ ᓂᒥᐏᓇᐣ᙮ 
ᑲᐃᔑ ᓇᑭᐡᑲᑎᒪᑲᑭᐣ ᒣᒣᔾᑭᓭᐘᐣ ᐃᓯᓭᐏᓇᐣ᙮ ᐃᐦᐃᐍ 
ᑲᒪᒪᐤᑕᑯᑭᐣ ᐃᐦᐃᐍ ᑭᐏᔭᐏᓇᐣ ᑲᓇᑭᐡᑭᑫᒪᑲᐠ ᑲᑭᓇ ᑫᑯᐣ 
ᑲᑌᑎᐸᐡᑲᑯᔭᐣᐠ᙮ ᐊᔕ ᑲᑭᐏᐣᑕᒪᐣ ᐅᑕᓇᐣᐠ, ᑭᑌᐱᓇᒥᐣ 
ᐏᐣᑕᒪᑫᐏᓇᐣ ᑲᐃᔑᒥᑵᐣᑕᒪᐣᐠ᙮ ᑭᑕᐸᒋᑐᒥᐣ ᐅᒐᐸᐣ, 
ᐅᑕᐤᑿᐣ, ᐅᑯᐟ, ᑭᑐᐣ, ᒥᓇ ᑭᐘᔕᑲᔾ ᒋᐅᐣᒋ ᑭᑫᐣᑕᒪᐣᐠ 
ᐱᒪᑎᓯᐏᐣ᙮ ᐊᔭᐘᐠ ᑲᐏᐣᑕᒪᑫᐘᐨ, ᐊᓂᑲᓄᑕᒪᑫᐠ, 
ᐁᐏᒋᐦᐃᑯᔭᐣᐠ ᑭᒥᑐᓀᐣᒋᑲᓂᓇᐣ, ᑭᑌᐦᐃᓂᓇᐣ, ᒥᓇ 
ᑭᑕᒐᑯᓇᐣ ᒋᐅᐣᒋᐸᔭᑌ ᐁᐣᑕᒪᐣᐠ ᐱᒪᑎᓯᐏᐣ᙮ ᐊᓂᐣᑕ 
ᐊᐏᔭᐠ ᐅᑌᐻᑕᓇᐘ ᐁᐊᔭᐨ ᑲᒪᐡᑲᐘᑎᓯᐨ ᑲᑭᓇ ᑫᑯᐣ 
ᑲᑐᑭᓇᐣᐠ ᑲᐘᐸᐣᑕᒪᐣᐠ ᒥᓇ ᑲᐃᔑ ᑐᑐᑭᒪᑲᑭᐣ ᑲᑭᓇ ᑫᑯᓇᐣ᙮ 
ᑭᐊᓂᑭᑫᐣᑕᐣ ᐁᐅᑕᒐᑯᔭᐣ ᐁᐅᐣᒋᑭᑫᐣᑕᒪᐣᑭᐣ ᐱᒪᑎᓯᐏᐣ 
ᐃᐦᐃᒪ ᑭᐏᔭᐏᓇᐣ᙮ ᑲᐏᐣᑕᒪᐏᓇᐘ ᑲᑭᑭᑫᐣᑕᒪᐣ ᐅᐣᒋ 
ᐱᐳᓂ ᐱᓯᒪᐠ ᑲᐃᐡᑿ ᑕᑿᑭᐣ ᑭᑭᓇᐘᒋᒋᑲᐣ ᑲᓂᐱᐳᐣᐠ ᑭᓯᐢ 
ᑲᓂᒥᐨ ᐁᒐᑯᑭᔑᑲᐠ᙮

ᑲᐱᐳᐣᐠ ᑭᐡᐱᓀ ᐊᓊᔑᓄᐏᐣ, ᐸᐘᒧᐏᐣ ᒥᓇ 
ᐁᑎᐸᒋᒧᓇᓂᐘᐣᐠ; ᐊᐦᐊᐍ ᑯᐣ ᐊᑯᓂᐡᑭᑫ ᐃᑭᐍᓂᐘᐠ 
ᑲᓂᐸᐘᐨ ᐊᐏᔭᔑᔕᐠ᙮ ᑲᔦ ᐅᐣᒋᐏᒋᐦᐊᐘᐠ ᐊᐏᔭᔑᔕᐠ 
ᒋᐅᐣᒋ ᑭᔓᐦᐅᐘᐨ ᐊᐍᔭᓇᐣ ᒋᑲᓇᐍᓂᒥᑎᓱᐘᐨ 
ᑲᐃᔑᑭᒋᑕᑲᔭᐠ ᒣᑿᐨ ᑲᐱᐳᐣᐠ᙮ ᒣᑿᐨ ᑲᐱᐳᐣᐠ ᐊᒐᑯᐠ 
ᓇᓇᐣᑕᐏᓴᑭᔑᓄᐠ᙮ ᒪᐘᐨ ᑲᑭᒋᑎᐱᑲᐠ ᐅᐣᒋᐘᐸᒪᐘᐠ 
ᐘᓇᐣᑯᔕᐠ ᐁᑭᒋᐘᑌᐘᐨ᙮ ᒪᒥᑐᓀᐣᑕᐣ ᐃᑭᐍᓂᐘᐠ 
ᑲᓇᓇᐏᓇᑯᓯᐘᐨ ᑭᓯᓱᐠ ᐁᐊᔭᐘᐨ ᑎᐱᓇᐍ ᐅᓂᒥᐏᓂᐘ 
ᐃᓂᐍᓂᐘᐣ ᑲᑭᓇ ᑲᐏᑯᐡᑲᐘᐘᐨ ᐃᐦᐃᒪ ᑲᐃᔑᐊᑯᒋᓄᐘᐨ, 
ᑭᐡᐱᐣ ᑲᑭᓇ ᑫᑯᐣ ᐃᓯᓭᐠ ᐅᐦᐅᒪ ᑲᐃᔑᒥᑲᒪᐣᐠ᙮

ᑲᐏᒋᐏᑐᔭᐣᐠ ᐊᐦᑭ ᑭᐱᒥᑐᑕᒥᓇᐣ ᓇᐣᑕᐍᐣᒋᑫᐏᐣ, 
ᐘᓂᐦᐃᑫᐏᐣ, ᐁᓇᓇᐣᑕᐘᐸᐣᑕᒪᐣᑭᐣ ᑲᐃᔑᓂᐸᐘᐨ 
ᐊᐏᔭᔑᔕᐠ, ᐁᓇᑲᒋᐦᐊᔭᐣ ᐊᐏᔭᔑᔕᐠ ᑎᓄᑲᐣ 
ᐁᑭᑭᓄᒪᑫᐘᐨ᙮ ᐁᑲᒪᔑ ᑲ ᐊᔭᑭᐣ ᐃᐡᑯᓂᑲᓇᐣ ᐊᓂᔑᓂᓂᐘᐠ 
ᐅᑭᐱᒥᓂᔕᐦᐊᐘᐣ ᐊᐏᔭᔑᔕᐣ ᒥᓇ ᐁᑭ ᑭᑭᓄᒪᑯᐘᐨ᙮ 
ᐊᓂᐣ ᑭᐣ ᐁᐣᑐᑕᒪᐣ ᑲᐱᐳᐣᐠ ᐊᓂᔑᓂᓂᐤ ᑐᑕᒧᐏᓇᐣ? 
ᐃᐦᐃᒪ ᒪᓂᑐᓬᐊᐣ, ᑎᐸᒋᒧᒋᐠ (ᑲᑎᐸᒋᒧᐘᐨ) ᐅᒪᒪᐏᓇᐘᐣ 
ᐊᓂᔑᓂᓂᐘᐣ ᑲᐃᔑᐯᔑᑯᐠ ᐊᐱᐏᐣ ᒋᐅᔑᒋᑲᑌᑭᐣ ᒥᓇ 

ᐁᐊᓄᑭᒋᑲᓂᐘᐣᐠ ᐅᓂᐣᒋᓇᐣ ᐁᐊᐸᒋᒋᑲᑌᑭᐣ, ᒥᓇ ᒋᓄᐣᑕᒪᐣᐠ 
ᒥᓇ ᒋᐏᐣᑕᒪᑭᐣ ᑎᐸᒋᒧᐏᓇᐣ᙮ ᐊᓂᔑᓂᓂᐘᐠ ᐅᑭᑭᑫᐣᑕᓇᐘ 
ᒋᐅᑕᐱᓇᒧᐘᐨ ᑭᑭᓄᒪᑫᐏᓇᐣ ᒣᑿᐨ ᐁᐸᐘᒧᐘᐨ, ᑲᐏᐣ 
ᐅᐣᒋ ᒪᓯᓭᓯᐣ ᒋᐊᔭᒥᐦᐊᑲᓀᐘᐨ ᐊᒐᑯᐠ ᒥᓇ ᒋᑎᐸᒋᒧᔭᐣ 
ᐃᓂᐍᓂᐘᐣ ᑲ ᐊᒐᑯᐘᑭᐣ ᑎᐸᒋᒧᐏᓇᐣ᙮

ᐃᐦᐃᒪ ᐯᔑᐠ ᑲᐃᔑᒥᔑᓇᑭᐣ ᐱᒪᑎᓯᐏᐣ ᑭᑭᓄᒪᑫᐏᓇᐣ, 
ᐃᑭᑐᓇᓂᐘᐣ ᑭᐍᑎᓄᐣᐠ ᐁᑭᑭᓇᐘᒋᒋᑲᓂᐘᐣᐠ ᑲᐘᐸᐠ᙮ 
ᒥᐦᐃᒪ ᐁᔑᐊᐱᐨ ᐊᒐᐠ᙮ ᑭᐍᑎᓄᐣᐠ ᐃᔑ ᐊᐍᒋᑲᓂᐘᐣ ᑲ 
ᐊᐱᑕᐏᑎᐱᑲᐠ ᒥᓇ ᐁᐃᓌᑌᐠ ᐱᒪᑎᓯᐏᐣ ᑲᓂᓯᓭᐠ ᐃᐦᐃᒪ 
ᑭᒋᔭᐦᐊᐠ ᑲᓂᒥᑭᐍᐘᐨ ᑭᑭᓄᒪᑫᐏᓇᐣ᙮ ᑭᔑᑭᑭᓄᒪᑯ ᐊᐦᐊᐍ 
ᑭᔑᑲᐣᑕᐠ ᐁᒪᐡᑭᑭᐏᐨ ᐅᐣᒋ ᑭᐍᑎᐣ ᑲᑕᔑ ᑭᓯᓂᑫᔭᐣᐠ ᒥᓇ 
ᐁᐸᔭᑌᐦᐊᒪᐣᐠ ᑲᑕᔑᐊᔭᔭᐣᐠ ᒥᓇ ᒋᒥᓄᓭᑭᐣ ᑭᓂᐸᐏᓂᓇᐣ/
ᑲᐸᐘᒧᔭᐣᐠ ᑲᔦ᙮ ᐊᓂᐣᑕ ᐊᐏᔭᐠ ᐅᑕᓴᐘᐣ ᑭᔑᑲᐣᑕᑯᐣ 
ᑲᐅᐣᒋᐱᐣᑎᑫᐘᐨ ᐃᐡᑿᑌᒥᐣᐠ ᑲᐃᔑᑲᐯᔑᐘᐨ᙮ ᑭᔑᓄᐣᑕᐣ 
ᑲᔦ ᐁᐊᐸᒋᐦᐊᑲᓀᐘᐨ ᔑᑯᐱᐠ ᒥᓇ ᐅᑭᑲᐣᑕᐣᐠ᙮ ᓇᑐᔑᑯᐱᐠ 
ᑎᓄᑲᐣ ᑭᔑᑲᐣᑕᐠ ᐊᔭᒪᑲᐣ ᑲᒥᓌᔑᐠ ᒪᐡᑭᑭ ᒋᓇᑲᐡᑭᑫᒪᑲᐠ 
ᐊᑯᓯᐏᓇᐣ᙮ ᐊᓂᐣ ᑭᓇᐘ ᐁᐣᑐᑕᒣᐠ ᑭᑕᔑᑫᐏᓂᐣᐠ? ᑲᑵᒋᒼ 
ᑭᒋᔭᐦᐊᐠ ᐊᓂᐣ ᑲᑭᐱᓯᓭᐠ ᐱᒪᑎᓯᐏᐣ ᐅᑕᓇᐣᐠ ᐁᑲᒪᔑ 
ᑲᔭᔭᑭᐣ ᐃᐡᑯᓂᑲᓇᐣ᙮ ᒥᓄ ᐱᒪᑎᓯᐏᐣ (ᒥᓄᐱᒪᑎᓯᐏᐣ) 
ᑭᐡᐳᓀᐡᑲᑫᒪᑲᐣ ᑫᐃᓇᐸᒋᑐᔭᐣ, ᑲᐃᓌᑌᐠ, ᐁᐸᑯᓭᐣᑕᑯᐠ ᒥᓇ 
ᐁᔑᑎᐯᐣᑕᑯᐠ᙮ ᑭᔑᑲᐣ ᑫᒥᑲᐍᐣᑕᒣᑭᐣ ᐃᐡᑿ ᒪᒋᐱᐳᐣᐠ ᑲᐃᔑ 
ᑭᑭᓇᐘᒋᒋᑲᑌᐠ ᐁᒪᒋᑕᒪᑲᐠ ᑲᐱᐳᐣᐠ᙮

ᕊᑭᑐᓐ ᑭᑕᐊᓂᔑᓇᐯᒧᐎᓐ
Saa-kih-toon-kit-anishinabemowin 

Love Your Language

Skinning  
pahkonikewak 
ᐸᐦᑯᓂᑫᐊᐧᐠ 

They are sliding 
shoshkwatahewak 
ᔓᓑᑲᐧᑕᐦᐁᐊᐧᐠ 

They are playing hockey 
pimakowepahikewak
ᐱᒪᑯᐁᐧᐸᐦᑫᐊᐧᐠ 

Skidoo   
otapan 
ᐅᑕᐸᐣ    

Hoof    
osit 
ᐅᓯᐟ 

Plane    
pimisewin 
ᐱᒥᓭᐃᐧᐣ 

ᑲᓇᐍᐣᒋᑫᐏᐣ ᒥᓇ ᒥᓄᔭᐏᐣ ᐃᐦᐃᒪ ᒉᓂᒪᔭ ᒪᑫ 
ᑲᐯᔑᐏᑲᒥᑯᐣᐠ ᑲᐯᔑᐏᓇᐣ
ᓄᑯᒼ ᑲᓂ ᒪᒋᐊᐦᑭᐘᐣᐠ, ᐅᑎᐸᒋᒧᐏᓂᓂ ᐊᓄᑭᓇᑲᐣ ᓂᐠ ᔓᕒᒪᐣ 
ᐅᑭᐏᑕᐱᒪᐣ ᐅᑲᓇᐍᐣᒋᑫᐣ ᑲᓄᑭᓂᐨ ᐅᕒᓂ ᑳᕒᓴᐣ ᒥᓇ ᑕᕒᐁᐠ ᐊᓬᔕᒣᓬᐊ 
ᐁᐏᑭᑫᐣᑕᐣᐠ ᐊᐘᔑᒣ ᐊᓂᐣ ᐁᐣᑐᑕᒧᐘᐨ ᒋᑲᐡᑭᒋᑲᑌᐠ ᑲᓇᐍᐣᒋᑫᐏᐣ 
ᐃᐦᐃᒪ JMK.

SLFNHA ᒥᔑᐣ ᑫᑯᓇᐣ ᐅᐱᑲᐡᑭᑐᓇᐘ ᐅᑕᓇᐣᐠ᙮ ᐯᔑᐠ ᑫᑯᐣ ᑲᑭᐅᐣᒋ 
ᒥᓄᓭᐘᐨ ᒥᓄᔭᐏᓂᐣᐠ ᒥᓇ ᒋᒥᓄᓭᐘᐨ ᑲᐱᔕᐘᐨ ᐅᑕᑯᓯᐠ ᐅᐦᐅᒪ 
ᐘᓂᓇᐘᐣᑲᐣᐠ ᐃᐦᐃᐍ ᑲᑭᐅᔑᒋᑲᑌᐠ ᒉᓂᒪᔭ ᒪᑫ ᑲᐯᔑᐏᑲᒥᐠ ᑲᐯᔑᐏᐣ 
ᒣᑿᐨ 2011 (JMK I), ᒥᓇ ᑲᔦ ᐁᑭᓇᐣᑭᒋᑲᑌᐠ ᐃᐦᐃᒪ JMK II ᒣᑿᐨ 
2019᙮ ˙ᑲᐯᔑᐏᑲᒥᐠ ᐊᓂᔑᓇᐯ ᐏᐣᒋᑫᐏᐣ ᐁᐃᔑ ᐊᓂᑲᓄᑕᒪᐘᑌᐠ 
’ᑭᑲᐯᔑᐏᐣ ᒣᑿᐨ ᐁᒪᒐᔭᐣ ᑭᑲᐯᔑᐏᓂᐣᐠ’᙮ ᐅᓄᐍᓂᐘᐣ ᑲᓂᔕᑭᐣ 
ᑲᐯᔑᐏᓇᐣ ᐅᐦᐅᒪ ᐘᓂᓇᐘᐣᑲᐣᐠ ᐊᔭᐘᐣ ᐅᐦᐅᒪ ᐁᐃᓇᒋᑲᑌᑭᐣ 
ᐁᑭᔢᔭᑭᐣ, ᐁᐱᐣᑎᑫᔭᐣ ᒥᓇ ᐁᑲᓇᐍᐣᑕᑯᑭᐣ ᑲᐯᔑᐏᓇᐣ ᒋᐊᐸᒋᑐᐘᐨ 
ᐅᑕᑯᓯᐠ ᑲᐱᔕᐘᐨ ᐘᓂᓇᐘᐣᑲᐣᐠ ᐅᐣᒋ ᒪᐡᑭᑭᐏ ᐏᒋᐦᐃᐍᐏᓇᐣ᙮ 
ᐅᐦᐅᐍ ᑲᐃᓇᑌᐠ ᑭᐊᓂ ᐅᔑᒋᑲᑌ SLFNHA ᐅᑲᓇᐍᐣᒋᑫᐠ ᐊᓄᑭᐏᐣ᙮

ᐁᐅᐣᑕᒋᑲᑌᐠ ᑲᓇᐍᐣᒋᑫᐏᑲᒥᐠ JMK I ᒥᓇ II ᒥᔑᓇᓄᐣ ᐸᐸᒥᓯᐏᓇᐣ, 
ᐅᓄᐍᓂᐘᐣ ᐊᓂᐣᑕ:

• ᐁᐣᑕᓱ ᐯᐯᔑᑯᑎᐸᐦᐃᑲᓀᐠ ᐁᓇᑲᒋᒋᑲᑌᑭᐣ ᐘᑲᐦᐃᑲᓇᐣ, ᐅᑕᐸᓀᐣᓴᐠ 
ᑲᐃᔑᐊᐱᐘᐨ ᒥᓇ ᑯᑕᑭᔭᐣ SLFNHA ᑎᐯᐣᒋᑫᐏᓇᐣ᙮

• ᐊᓇᑲᒋᒋᑲᑌᑭᐣ ᑲᐃᔑᐊᐱᐘᐨ ᐅᑕᐸᓀᐣᓴᐠ ᒥᓇ ᐁᒪᓯᓇᐦᐃᑲᑌᑭᐣ ᑫᑯᐣ 
ᐘᐸᐣᒋᑲᑌᐠ ᐁᐃᔑᐍᐸᐠ᙮

• ᐁᑲᓄᓇᑲᓀᐘᐨ ᔑᒪᑲᓂᔕᐠ ᑭᐡᐱᐣ ᐊᐏᔭ ᐁᑲ ᑲᐃᓯᓭᓂᐠ ᐃᐦᐃᒪ 
ᒋᑭᐊᔭᐨ᙮

• ᐁᑕᓇᓄᑭᐘᐨ ᑲᔦ ᓂᑲᐣ ᐊᓄᑭᐏᐣ ᒥᓇ ᓂᑲᐣ ᐊᐱᐏᓇᐣ᙮
• ᐁᐏᒋᐦᐊᐘᐨ ᑲᔦ ᑲᐘᐍᔑᒋᑫᓂᐨ ᐊᐱ ᑲᓇᐣᑕᐍᓂᒪᑲᓀᐘᐨ᙮
• ᐁᐏᐣᑕᒧᐘᐨ ᑫᑯᓇᐣ ᑲᐃᔑᐍᐸᑭᐣ ᐃᓂᐍᓂᐘᐣ ᑲᓂᑲᓂᐡᑲᐣᐠ ᐅᑕᑯᓯ 

ᐏᒋᐦᐃᐍᐏᓇᐣ᙮

ᔕᑯᐨ, ᐃᐦᐃᐍ ᑲᓇᐍᐣᒋᑫᐏᐣ ᐊᓄᑭᐏᐣ ᒥᔑᓇᓄᐣ ᑫᑯᓇᐣ ᑲᑐᒋᑲᑌᑭᐣ 
ᐊᐘᔑᒣ ᑲᓂᐱᑌᐱᐦᐃᑲᑌᑭᐣ ᑫᑐᑕᒧᐘᐨ᙮ ᐅᑲᓇᐍᐣᒋᑫᐠ ᐊᓄᑭᓇᑲᓇᐠ 
ᐅᑭᒋᓇᑭᐣᑕᓇᐘ ᒋᑲᓇᐍᐣᒋᑫᓇᓂᐘᐣᐠ ᐅᑕᑯᓯᐠ, ᒥᓇ ᐃᐦᐃᒪ ᐃᔑ ᒪᓯᓇᐦᐃᑲᑌ 
ᓇᐸᐸᐣᒋᑫᐏᓇᐣ ᑲᐅᓇᑌᑭᐣ ᒋᑲᓇᐍᐣᑕᑯᐠ ᐠᐤᐯᔑᐏᐣ ᐅᐣᒋ ᐅᑕᑯᓯᐠ ᒥᓇ 
ᑎᐯᐣᒋᑫᐏᓇᐣ᙮ ᐊᓄᑭᓇᑲᓇᐠ ᐅᑭᒋᓀᐣᑕᓇᐘ ᐁᑲ ᒋᐱᐣᑎᑫᐏᒋᑲᑌᑭᐣ 
ᑲᑭᐘᐡᑵᐱᐡᑲᑫᒪᑲᑭᐣ ᒪᐡᑭᑭᐣ ᒥᓇ ᒥᓂᑵᐏᓇᐣ ᐅᐣᒋ ᐅᑕᑯᓯᐠ ᑲᐱᔕᐘᐨ 
ᐘᓂᓇᐘᐣᑲᐣᐠ ᐁᐱ ᓇᐣᑕᐍᐦᐊᑲᓀᐘᐨ᙮ ᐁᑲ ᒋᓄᐣᑕᑯᓯᓇᓂᐘᐣᐠ 
ᐃᔑᒪᒋᓭᒪᑲᐣ 11 ᑲᓂᑎᐱᑲᐠ, ᒥᓇ ᑲᐱᑭᐅᑌᓇᓂᐘᐣᐠ ᐊᑯᓇᐠ 9 ᑲᓂ ᐅᓇᑯᔑᐠ᙮ 

ᐊᐦᐊᐍ ᐁᕒᓂ 
ᑳᕒᓴᐣ, JMK 
ᐅ ᑲ ᓇ ᐍ ᐣ ᒋ ᑫ 
ᐊ ᓄ ᑭ ᓇ ᑲ ᐣ 
ᐅ ᑎ ᔑ ᐏ ᐣ ᑕ ᐣ , 
“ᐁᑲᓇᐘᐸᐣᒋᑲᑌᐠ 
ᑲ ᓇ ᐍ ᐣ ᒋ ᑫ ᐏ ᐣ 
ᒥᓇ ᒋᒥᓄᓭᐘᐨ 
ᐅᑕᑯᓯᐠ, ᑭᐨᔭᐦᐊᐠ, 
ᒥᓇ ᐊᐘᔑᔕᐠ 
ᓂᑲᓇᑭ ᐣ ᒋᑲᑌ ᙮ ” 

“ᔕᑯᐨ ᐊᔭᐘᐣ 
ᐊᓂᒥᓭᐏᓇᐣ ᒣᑿᐨ 
ᑲᐱᒪᓄᑭᓇᓂᐘᐣᐠ᙮ 
ᐃ ᐡ ᑯ ᑌ ᐘ ᐳ 
ᒥᓇ ᒪᐡᑭᑭᐣ 
ᐘ ᓇ ᒋ ᑫ ᒪ ᑲ ᓄ ᐣ 

ᐅᐦᐅᒪ ᑲᐯᔑᐏᓂᐣᐠ ᐁᐃᓇᒋᑲᑌᐠ ᒋᑲᓇᐍᐣᑕᑯᓯᐘᐨ ᐅᐦᐅᒪ ᑲ ᐊᔭᐘᐨ 
ᐅᑕᑯᓯᐠ᙮ ᑲᑵᑐᑕᒥᐣ ᐁᑲ ᒋᒪᓯᓭᐠ ᐁᑲ ᒋᐱᔕᐘᐨ ᔑᒪᑲᓂᔕᐠ, ᔕᑯᐨ ᐁᐡᑲᒼ ᐃᓯᓭᐠ 
ᐊᐏᔭᐠ ᑲᐃᔑ ᐅᓀᐣᑕᒧᐘᐨ ᐁᐃᔑᓇᐣᑕᐍᐣᑕᑯᐠ ᒋᑲᓄᓇᔭᐣᐠ ᔑᒪᑲᓂᔕᐠ᙮” 

ᑲᑲᓇᐍᐣᒋᑫᐘᐨ ᐊᓄᑭᓇᑲᓇᐠ ᐅᑐᑕᓇᐘ ᐅᑕᓄᑭᐏᓂᐘ ᐁᑯᐸᑌᐣᒋᑫᐘᐨ 
ᒥᓇ ᐁᓂᓯᑐᑕᒧᐘᐨ᙮ “ᓂᓂᓯᑐᑕᒥᐣ ᐃᑭᐍᓂᐘᐠ ᐅᑕᑯᓯᐠ ᑲᐱᔕᐘᐨ 
ᐅᐦᐅᒪ ᐁᒥᔑᓇᑭᐣ ᑲᐅᐣᑕᓴᓂᐘᐣᐠ ᒥᓇ ᐁᐅᑎᓂᑯᐘᐨ ᒥᓂᑵᐘᐱᓀᐏᓇᐣ,” 
ᐃᑭᑐ ᑕᕒᐁᐠ ᐊᓬᔕᒣᓬᐊ, JMK ᑲᐯᔑᐏᐣ ᑲᓇᐍᐣᒋᑫ ᑲᓂᑲᓂᐡᑲᐣᐠ᙮ 

ᐯᔑᐠ ᑫᑯᐣ ᐁᐣᑐᒋᑲᑌᐠ ᑲᑯᐘᐣᒋᐦᐊᑲᓀᐘᐨ ᐊᓄᑭᓇᑲᓇᐠ ᑲᑕᓇᓄᑭᐘᐨ 
ᐃᐦᐃᒪ JMK ᒥᑕᐦᐃ ᐁᑭᑭᓄᒪᐘᑲᓀᐘᐨ, ᐃᓂᐍᓂᐘᐣ ᑎᓄᑲᐣ 144 
ᑕᓱᑎᐸᐦᐃᑲᐣ ᒥᓂᑯᐠ ᒥᓇ ᐅᓄᐍᓂᐘᐣ ᐁᑭᑭᓄᒪᐘᑲᓀᐘᐨ CPR ᒥᓇ 
ᒥᑐᓀᐣᒋᑲᐣ ᒥᓄᔭᐏᐣ ᐏᒋᐦᐃᐍᐏᐣ᙮ ᐊᐦᐊᐍ ᑕᕒᐊᐠ ᑲᐃᔑᐏᐣᑕᐣᐠ, 
“ᑲᓇᐍᐣᒋᑫᐏᐣ ᐅᐦᐅᒪ ᒪᔦᑭᓭ ᐊᐱᐨ ᑯᑕᑭᔭᐣ ᑲᓇᐍᐣᒋᑫ ᐊᓄᑭᐏᓇᐣ᙮ 
ᑲᐏᓂᐣ ᐁᑕ ᑲᐃᔑᐊᐱᐘᐨ ᐅᑕᐸᓀᐣᓴᐠ ᒥᓇ ᐅᑕᐸᓇᐠ, ᐃᐦᐃᐍ 
ᑲᓇᐍᐣᒋᑫᐏᐣ ᒥᓇ ᒥᓄᓭᐏᐣ ᑲᑭᓇ ᐅᑕᑯᓯᐠ ᐅᐦᐅᒪ ᑲᑲᐯᔑᐘᐨ ᒪᐘᐨ 
ᐁᑭᒋᓀᐣᑕᑯᐠ᙮”

ᐊᐘᔑᒣ ᐃᐦᐃᐍ ᑭᑭᓄᒪᑫᐏᐣ, ᐊᔭᒪᑲᐣ ᐏᒋᐦᐃᐍᐏᐣ 
ᐃᑭᐍᓂᐘᐠ ᐊᓄᑭᓇᑲᓇᐠ ᒋᐏᒋᐦᐃᑎᐘᐨ ᐃᐦᐃᒪ ᑲᐃᔑᐊᓂᒪᐠ 
ᐊᓄᑭᐏᐣ᙮ “ᑕᔭᐘᒥᐣ ᒥᓯᑌᑲᒥᐠ ᐁᐅᐣᒋᐘᐨ ᐊᓄᑭᓇᑲᓇᐠ, ᔕᑯᐨ 
ᑲᑭᓇ ᑎᓇᑭᒥᑎᒥᐣ ᒋᐏᑕᓄᑭᒥᑎᔭᐣᐠ᙮” ᐃᑭᑐ ᑫᐏᐣ ᐁᕒᓂ᙮ 

ᐃᐦᐃᐍ ᑲᐃᓇᑌᐠ ᑭᑭᓄᒪᑫᐏᐣ ᒥᓇ ᑲᔦ ᑲᐃᔑᐊᓂᒥᓭᑭᐣ ᑫᑯᓇᐣ, ᐊᔭᐘᓄᐣ 
ᒥᓇ ᑲᔦ ᑲᒥᓊᐣᑕᑯᑭᐣ ᑲᑲᓇᐍᐣᒋᑲᓂᐘᐣᐠ ᒣᑿᐨ ᐃᐦᐃᒪ JMK I ᒥᓇ 
II᙮ ᑲᑲᓇᐍᐣᒋᑫᐘᐨ ᓂᓯᑕᐏᓇᐘᐠ ᑲᑕᓇᓄᑭᐘᐨ ᐃᐦᐃᒪ ᑲᐯᔑᐏᓂᐣᐠ 
ᑲᐘᐸᒪᐘᐨ ᒥᔑᐣ ᐅᑕᑯᓯᐠ᙮ “ᐊᓂᐣᑕ ᑫᑯᐣ ᑲᒥᓊᐣᑕᒧᐦᐃᑯᔭᐣ ᐃᐦᐃᐍ 
ᐅᑎᐯᐣᒋᑫᐏᐣ ᒥᑵᐨ ᑲᐃᓂᔑᐘᐨ ᑲᑭ ᐏᒋᐦᐊᑿ ᑲᑭ ᐃᓯᓭᐘᐨ ᒥᓇ ᐁᑭ 
ᑲᓇᐍᓂᒪᑿ ᑲᔦᒪ ᐊᐦᐊᐍ ᑭᒋᔭᐦᐊ ᑲᐱᓇᓯᑲᐏᔑᐨ ᒥᓇ ᐘ ᐁᐱᑕᑯᔑᐣᐠ 
ᐁᐘᒋᔦᒥᔑᐨ,” ᐃᑭᑐ ᑳᕒᐢᐣ ᐁᒥᑲᐏᐨ ᐃᐦᐃᒪ ᒥᔑᓌ ᑲᑕᓇᓄᑭᐨ JMK᙮ 

ᑲᐃᔑᐘᐸᐣᒋᑲᓂᐘᐣᐠ ᐃᐦᐃᒪ ᒉᓂᒪᔭ ᒪᑫ ᑲᐯᔑᐏᑲᒥᐠ ᑲᐯᔑᐏᐣ 
ᒋᐅᓇᒋᑲᑌᐠ ᐁᑭᔢᔭᐠ, ᒋᐱᐣᑎᑲᓂᐘᐣᐠ ᒥᓇ ᐁᑲᓇᐍᐣᒋᑲᑌᐠ ᑲᐯᔑᐏᐣ 
ᑫᐃᔑᐊᔭᐘᐨ ᐅᑕᑯᓯᐠ ᑲᐱᔕᐘᐨ ᐘᓂᓇᐘᐣᑲᐣᐠ ᐅᐣᒋ ᓇᐣᑕᐍᐦᐃᐍᐏᓇᐣ᙮ 
ᐃᔑᐘᐸᐣᒋᑲᑌ ᐃᐦᐃᒪ JMK I ᒥᓇ II ᐅᑲᓇᐍᐣᒋᑫᐠ ᐊᓄᑭᓇᑲᓇᐠ ᑿᔭᐠ 
ᒋᑐᑕᒧᐘᐨ ᐅᑕᓄᑭᐏᓂᐘ᙮

ᓇᒪᐣᒌᐏᓂᐣᐠ - 
ᓇᐦᐄᐏᓂᐣᐠ: ᐠᓬᐋᑌᓬ 
ᐁᐠᓴᐣᑕᐢ, ᐁᕒᓃ ᑳᕒᓱ, 
ᑯᕒᒌᐟ ᓯᐣᐠ, ᒥᓇ ᑖᕒᐁᐠ 
ᐊᓬᔕᒣᓬᐊ ᐁᐊᔭᐘᐨ 
JMK 2

#SLFNHAIsHiring!

ᐊᓄᑭᐃᐧᓇᐣ ᐅᐅᒪ  
SLFNHA ᐱᒧᒋᑫᐃᐧᓂᐠ

SLFNHA ᐏ ᐊᓄᑭᐦᐃᐍ ᐅᐦᐅᒪ ᐘᓇᓇᐘᐣᑲᐣᐠ, 
ᑕᐣᑐᕒ ᐯ, ᒥᓇ ᑭᐍᑎᓄᐣᐠ ᑕᔑᑫᐏᓇᐣ! ᒥᔑᐣ 
ᑕᔭᒥᐣ ᐊᓄᑭᐏᓇᐣ ᑫᑭᐅᑕᐱᓇᒪᐣ ᐁᐸᐱᐦᐃᑯᔭᐣ:

• Registered Nurses ᑲᒪᓯᓇᐦᐃᑲᓀᐣᓯᐘᐨ 
ᒪᐡᑭᑭᐏᓂᓂᐘᐠ

• Administrative Assistants ᐅᔑᐱᐦᐃᑫᐏᓂᐣᐠ 
ᑲᐏᒋᐦᐃᐍᐘᐨ

• Mental Health Counsellors ᒥᑐᓀᐣᒋᑲᐣ 
ᒥᓄᔭᐏᐣ ᑲ ᐊᔭᒥᐦᐃᐍᐘᐨ

• Manager, Outpatient Mental Health  
Service ᐅᑭᒪ, ᐊᑯᒋᐣᐠ ᐅᑕᑯᓯ ᒥᑐᓀᐣᒋᑲᐣ 
ᒥᓄᔭᐏᐣ ᐏᒋᐦᐃᐍᐏᐣ

• Director, Information Communica-
tion Technology ᑲᓂᑲᓂᐡᑲᐣᐠ, ᐏᐣᑕᒪᑫᐏᐣ 
ᐱᐘᐱᑯᐏ ᓇᑲᒋᐏᐣ

• Manager, Roots for Community Well-
being ᐅᑭᒪ, ᐅᒋᐸᑯᐣᐠ ᐅᐣᒋ ᑕᔑᑫᐏᓂᐣᐠ 
ᒥᓄᔭᐏᐣ

• Patient Navigator ᐅᑕᑯᓯᐣ ᑲᐏᒋᐦᐃᐍᐨ
• Oral Health Treatment Coordina-

tor  ᐅᑯᓀᐍᐣᐠ ᒥᓄᔭᐏᐣ ᓇᐣᑕᐍᐦᐃᐍᐏᐣ 
ᐊᓄᑭᓇᑲᐣ

• Laundry Aide ᑭᓯᓯᐸᒋᑫᐏᐣ ᑲᐏᒋᐦᐃᐍᐨ
• Dispatch Clerk ᐱᒥᔭᐏᓇᐣ ᑲᐏᒋᑐᐨ
• Housekeeping Aide ᓂᐯᐏᑲᒥᑯᐣᐠ ᑲᑭᓯᓂᑫᐨ
• Dietary Aide ᑲᐃᓇᐣᒋᑲᓂᐘᐣᐠ ᑲᐏᒋᐦᐃᐍᐨ
• Interpreter ᐃᓊᑕᒪᑫᐏᓂᓂ
• Maintenance Worker ᑲ ᐘᐍᔑᒋᑫᐨ 

ᐊᓄᑭᓇᑲᐣ

ᑲᓇᐊᐧᐸᑕᐣ ᐊᓄᑭᐃᐧᓇᐣ ᒥᓇ ᑭᔭᐱᐨ ᐅᐅᒪ
SLFNHA.com/careers

Sioux Lookout First Nations Health Authority  
P.O. Box 1300, 61 Queen Street  
Sioux Lookout, ON P8T 1B8  Phone: 
1 (807) 737-1802  
Toll Free: 1 800- 842-0681   

www.slfnha.com   

Connect with us on:   

SLFNHA 
ᑲᑕᓇᓄᑭᑕᒪᑫᐨ   


